
««ՀԱՅԱՍՏԱՆԻ ՀԱՆՐԱՊԵՏՈՒԹԱՆ  ԿԱՌԱՎԱՐՈՒԹՅԱՆ 2005 ԹՎԱԿԱՆԻ ՆՈՅԵՄԲԵՐԻ           24-Ի ԹԻՎ 2093-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» 
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ 
ԻՐԱՎԱԿԱՆ ԱԿՏԻ ԸՆԴՈՒՆՄԱՆ ՆՊԱՏԱԿԸ, ԸՆԹԱՑԻԿ ԻՐԱՎԻՃԱԿԸ ԵՎ ԻՐԱՎԱԿԱՆ ԱԿՏԻ ԸՆԴՈՒՆՈՒՄԻՑ ԱԿՆԿԱԼՎՈՂ ԱՐԴՅՈՒՆՔԸ 
««Հայաստանի Հանրապետութան  կառավարության 2005 թվականի նոյեմբերի 24-ի թիվ 2093-Ն որոշման մեջ փոփոխություն կատարելու մասին» ՀՀ կառավարության որոշման նախագծի (այսուհետ՝ Նախագիծ) ընդունումը նպատակ ունի ապահովելու տնտեսվարող սուբյեկտների կատարած ներդրումների համար կանխատեսելիություն, ինչպես նաև բարձրացնելու ներդրումային գրավչությունը:
Ի տարբերություն գործող կարգավորումների, ըստ որի՝ նախատեսված է, որ վարձակալության կամ անհատույց (մշտական) օգտագործման պայմանագրերի գործողության ընթացքում կամ դրանց գործողության ժամկետներն ավարտվելուց հետո դրանք կարող են երկարաձգվել առավելագույնը մինչև 2030 թվականի դեկտեմբերի 31-ը, Նախագծով նախատեսվում է այդ պայմանագրերի՝ ավելի երկար ժամկետով երկարաձգման հնարավորություն՝ կախված ներդրումային գումարների չափերից:

Մասնավորապես, Նախագծում սահմանվել է, որ եթե ներդրումային գումարները կազմում են 150 մլն դրամից մինչև 1 միլիարդ դրամը (ներառյալ), ապա հողամասերի վարձակալության կամ անհատույց (մշտական) օգտագործման պայմանագրերը կարող են ՀՀ օրենսդրությամբ սահմանված կարգով երկարաձգվել մինչև 2030 թվականի դեկտեմբերի 31-ը, 1 միլիարդ դրամից մինչև 5 միլիարդ դրամը (ներառյալ)՝ 2045 թվականի դեկտեմբերի 31-ը, իսկ  5 միլիարդ դրամից ավելի ներդնելու դեպքում՝ մինչև 2060 թվականի դեկտեմբերի 31-ը:
